
Uttale - Alver - 138/21 - Tveiten øvre – dispensasjon frå rekkjefølgjekrav 

Vi viser til brev frå kommunen datert12.01.2021. Kommunen opplyser at saka gjeld søknad om 
dispensasjon i frå gjeldande reguleringsplan for Tveiten G.nr. 138 B.nr.11 plan-id 1263-22112006. 
Prosjektet er i sluttfasen og det er søkt om og gjeve løyve til mellombels bruksløyve for heile 
prosjektet. Ved søknad om ferdigattest vart det avdekka avvik på tilkomstvegen både i bredda og 
siste del av vegen fram til kryss inn på offentleg veg som ikkje er fullført. Det søkjast no om 
dispensasjon i frå gjeldande reguleringsplan frå desse krava. 
 
Statsforvaltaren si vurdering 
Kommunen kan berre dispensere dersom omsynet bak det føresegna det dispenserast frå og plan- 
og bygningslova sine formål, ikkje vert vesentleg tilsidesette. I tillegg må fordelane ved å gi 
dispensasjon vere klart større enn ulempene, jf. pbl. § 19-2 andre ledd.  
 
Kor stort avviket frå gjeldande reguleringsplan er, kjem ikkje klart fram i oversendingsbrevet. Slik vi 
forstår søknaden er det snakk at ei strekning på om lag 50 meter der det er søkt om å sleppe å 
byggje fortau. I tillegg er utbetring av tilkomstvegen bygget smalare enn reguleringsplanen legg opp 
til. Vi kan ikkje sjå at det er opplyst kor mykje smalare.  
 
Omsynet bak rekkjefølgjekrav om tilkomstveg og fortau, er mellom anna knytt til trafikktryggleik. 
Statsforvaltaren er særleg uroa over at ein ikkje skal ferdigstille fortau i samsvar med 
reguleringsplanen. Vi viser til risiko- og sårbarheitsanalysen i planarbeidet for garveritomta, der det 
er vurdert at skulevegen langs Kyrkjevegen er farleg.  

Vi viser til at reguleringsplanen har vore igjennom ei omfattande prosess med brei medverknad, det 
skal ikkje vere enkelt å fråvike gjeldande plan. Trygg skuleveg var eit tema i planarbeidet og det var 
vurdert at det var naudsynt å opparbeide fortau.  
 
Statsforvaltaren er uroa for at barn og unge skal få ein mindre trygg skuleveg om det vert gjeve 
dispensasjon frå rekkjefølgjekrav om opparbeiding av fortau i denne saka. Om kommunen vurderer 
å gje dispensasjon må det først gjerast ei grundig vurdering av trafikktryggleik ved ny løysing. Vi 
meiner ny løysing ikkje kan gi eit dårlegare tilbod for barn og unge. 
 
Statsforvaltaren ber om å få eit eventuelt positivt vedtak til klagevurdering. 
 
 
Med helsing 
 
Egil Hauge 
seksjonsleiar 

  
 
Hege Brekke Hellesøe 
seniorrådgjevar 

